
Ghal min jaf jahseb (imma Ilum ftit huma dawk li jahsbu u hafna ingas huma dawk li jhabblu
mohhhom dwar il-kontenut tal-fidi), il-Festa tal-lum ghandha ddahhalna fi krizi, ghaliex bit-
Tlugh tieghu fis-Sema, il-Mulej “telagna” wahidna. Jekk Gesu kien “ix-xbieha li tidher ta’
Alla li ma jidhirx” (Kol 1:15), issa nheba hu wkoll. Bir-ragun it-teologu D. Bonhoeffer, meta
kien maqful fic-cella tan-Nazi, qal li “l-invizibbilta ta’ Alla toqtolna u l-bniedem tal-lum
mhux lakemm jaccetta lil dan Alla li ma jidhirx”.

Rizultat tal-fatt li Alla huwa bhal donnu assenti mill-istorja, naraw li ged jikber, anki fostna,
l-ghadd ta’ dawk li ged isiru indifferenti ghall-proposta tal-fidi. Hemm diversi indikaturi li
juruna li 1-bazi tal-komunitajiet parrokkjali taghna ged tinbidel b’ritmu mghaggel; insemmi
biss kemm hija evidenti fost dawk li isimhom jimla r-registri tal-Maghmudija u tal-Grizma
taghna l-laxkezza morali f’kull livell tal-hajja: fiz-zwieg, fil-familja, fuq ix-xoghol, fl-
ezercizzju tad-diversi professjonijiet — medicina, kummer¢, legali, u 1-bgija — fil-hajja taghna
s-sacerdoti u ta’ ohrajn.

Kif jghid il-gawl, “boghod mill-ghajn, boghod mill-qalb”, u ghalhekk, minhabba li 1-prezenza
ta’ Alla fostna ddghajfet, anki r-relazzjoni personali taghna ma’ Gesl ged tiftaqar. Sar
ghandna hin ghal kollox barra ghal Alla, u ghalhekk i¢¢antajna t-talb u ¢-celebrazzjoni tas-
sagramenti. L-ghadd ta’ dawk li ma jersqux ghall-Ewkaristija tal-Hadd mhux indifferenti.
Illum geghdin nikkonkludu b’mod solenni l-Kwaranturi Mqgaddsa fir-Rabat, imma kemm
huma dawk li matul dawn it-tlett ijiem ghamlu l-hin biex jersqu fil-prezenza ta’ Gesu
Ewkaristija? Kif nispjegaw li ghal hafna hin Gest Espost kien ikun kwazi wahdu? Inkun
nizbalja jekk nghid li fir-Rabat hawn min lanqas biss intebah li kellna din il-festa tal-
Ewkaristija?

Ma rridx inkun pessimist, imma fl-istess waqt langas ma huwa sewwa li minhabba t-
tradizzjonijiet religjuzi taghna, nibgghu nghixu f’epoka li ghaddiet. Fl-imghoddi kien hemm
hafna sinjali li jevokaw il-prezenza ta’ Gesti fid-dinja minkejja li kien tela’ s-Sema. Kollox
kien imqartas fil-“karti tal-Glorja” u kulhadd kien kuntent. Imma dawn is-sinjali 1li kienu
jinftiehmu min-nies tal-bierah, illum ma fadlilhom ebda sens spiritwali. Uhud minn dawn is-
sinjali ghandhom libsa religjuza, imma xorta ma jwasslux biex il-bniedem tal-lum “jara” u
“jhoss” lil Gest. Anzi, xi drabi jigri l-kontra: nirrikorru ghal espressjonijiet u
manifestazzjonijiet taparsi religjuzi li flok ma jressqu lill-bniedem lejn Alla, igerrxuh minnu.
Xi drabi, taht il-pretest religjuz, naghzlu li naghmlu hwejjeg li jmorru kontra I-Vangelu u
jiskandalizzaw lil min illum qed ifittex twegiba spiritwali jew lil min huwa spiritwalment
dghajjef.

Gheziez uliedi, niehdu nota li kif jghid wiehed poeta Germaniz tas-seklu dsatax, “il-qanpiena
gieghda tnaqqar ghax ghaddejjin biex jaghtu l-ahhar sagramenti li dak Alla li ged imut”
(Heinrich Heine).

Gesli tela’ s-Sema mhux biex jitlagna jew jinheba, imma ghax kienet waslet is-siegha li d-
dixxipli jqumu fuq riglejhom u jiehdu r-riedni f’idejhom. Issa li Gesti temm il-missjoni tieghu



fuq l-art, kien imiss lid-dixxipli, individwalment u bhala komunitd, 1i jaghmlu lil Gesu
prezenti u jidher fid-dinja. Hija r-responsabbilta taghna bhala komunita ekklezjali li nlagqghu
lil Gesti mal-bniedem tal-lum. Min jara lilna jrid jara lil Gesti. Min jiltaga’ maghna jrid jarana
nirragunaw kif kien jirraguna Gest. Min jitkellem maghna jistenna li jismaghna nitkellmu kif
jitkellem Gesti. Huwa ghalhekk li gabel tela’ s-Sema lid-dixxipli Gesu ordnalhom biex ikunu
xhieda tieghu sa truf l-art (ara Atti 1:9).

Meta haddiehor jinduna li ahna ghandna hin nitolbu, dan jintebah li ghalina Alla huwa
prijorita. L-azzjonijiet tajba taghna huma l-agwa mod kif nikkomunikaw il-Vangelu lill-
ohrajn. Mill-imhabba sinciera ta’ bejnietna jaghrfuna li ahna tieghu u li bejnietna ahna ahwa,
minkejja li ghandna kulur, appartenenzi, stendardi, ideali differenti. Bil-karita li naghmlu,
bhal fil-kaz tal-opri tal-hniena, inkunu ndewqu t-tjubija u l-hlewwa ta’ Gest.. Meta nkunu
rikonciljattivi, lesti 1i nahfru, nitfu n-nar u nhitu t-ticrit li jaf ikun hemm fir-relazzjonijiet ta’
bejnietna, meta nfittxu aktar dak li jghaggadna milli dak li jifridna, dan ikun ifisser li
nemmnu fil-komunjoni. Fuq kollox, meta quddiem is-slaleb tal-hajja ahna nibgghu
maghqudin ma’ Gesu Kurcifiss, inkunu naghtu xhieda li nemmnu fil-misteru tal-Ghid ta’
Kristu.

Huma dawn I-ghazliet 1i jikxfu li ahna poplu ta’ Alla. Huma dawn I-ghazliet li jganglu
mistogsijiet fil-bniedem dwar Alla. Jekk l-ghazliet taghna bhala komunita Nisranija ma
jipprovokawx din ix-xorta ta’ mistogsijiet u ma jkellmux lill-qlub tal-ohrajn, allura ghandna
xi haga gravi ghax Alla ser jibga’ mistur. Pozizzjonijiet li huma anti-evangelici huma
djabolici u ghalhekk huma l-agwa velenu biex joqtol iz-zerriegha tal-fidi, spec¢jalment fiz-
zghar.

Meta llum geghdin naghmlu din il-festa tal-Ewkaristija, inheggigkom tkunu devoti tal-
Ewkaristija. L-ewwel nett ghax fl-Ewkaristija ghandna “prezenza gdida” ta’ Gesl bid-
divinita u l-umanita tieghu. Ghandna bzonn nittallbu quddiemu ta’ kuljum biex il-grazzja
tieghu tiftah il-qalb kiesha taghna u thezzez il-hajja bierda u superfi¢jali taghna.
Gharkupptejna f’riglejn Gesu Sagramentat, inhalluh imissilna hajjitna — hekk biss nistghu
nxandru dak li nkunu rajna u smajna. Min jiehu s-sahha mill-Ewkaristija, imbaghad jaghmel
ghazliet Ewkaristici, fis-sens li jkun bniedem ta’ karita, ta’ galb generuza u ta’ komunjoni.
Meta naslu biex naghmlu mill-komunitajiet parrokkjali taghna komunitajiet Ewkaristici,
allura min jaghmilha maghna jkun jista’ “jhoss” u “jara” lil Gesu — hekk, ghalkemm lil Gesu
ma narawhx b’ghajnejna, narawh b’qalbna. Dan huwa I-futur tal-Knisja. Kif jghid Pascal,
“Gesu ser jibqa’ fl-agunija sal-ahhar tad-dinja. Ma nistghux norqdu!”. Ha tkun il-prezenza
taghna fl-ambjenti fejn nghixu l-prezenza ta’ Gestl.



